
НАРАЧАНСКАЕ ЛЕТА
Ну вось ужо i лета пiк,
Яшчэ адна субота.
Ўначы на небе маладзiк,
Удзень плыве спякота.

I ўсё ж з расплаўленых мазгоў
Я Музе напаследак
Дастану два дзясяткi слоў
Замест завялых кветак.

Дасць Бог — i будзе новы дзень.
Тады я ўспомню зранку
Ля «Прыазёрнага» пляцень 
I кветку-нарачанку.

Мне застанецца памаўчаць,
Пасля ўздыхнуць глыбока.
Не прывыкаць, не прыручаць
Даваў не раз зарок я.

ЛІРЫКА І ЖАРТЫ,

ШТО 

ЎСМЕШКІ ВАРТЫ

У дзверы грукнуся iлбом,
Пайду гульну як трэба
I заначую за плятнём  
Пад нарачанскiм небам.

ПIЯНIСТКА
Быў домiк нумар трыццаць трэцi, 
Сасна ўначы, нiбы чынара.
У верхавiнах летнi вецер,
I трое нас — ты, я i Нарач.

Нам возера — не трэцi лiшнi,
Яно чаруе нас i сёння.
Ужо само сабою выйшла —
Далонь твая ў маёй далонi.

Вякамi я цябе не ведаў 
I знаць не знаў, дзе ходзiш-блудзiш.
Я назаву цябе Рагнедай,
I ты адна з тым iмем будзеш.

Далёкай станеш ты цi блiзкай,
Hi я, нi ты не разумеем.
Я абдымаю пiянiстку,
Яна цалуе як умее.

КОШКI- МЫШКI
(Курортны жарт)

Колькi дзён за табой
 у пагонi я — 
Абдымаць не адвыкла рука.
Ты ж няўлоўная,
 не паланёная,
Падражнiлася
 дый уцякла.
То жартуеш са мной,
 калi снедаем,

То знiкаеш з вачэй
 на паўдня.
Хто з нас кот,
 а хто мышка — не ведаю. 
Mo i праўда —
 мiж намi гульня?
У азарце любоўнага
 вераду,
Ой, хапае з табою праблем.
Як злаўлю,
 за абедам у сераду,
Выбачай,
 але я цябе з’ем.

«ЛіМ» I ЛIМА
Каму Канары
 цi бераг Крыма,
А я — на Нарач
 па звычцы з «ЛiМам».
Кiдаю позiрк
 свой неўпрыкметку 
На прыгажуню
 жанчыну-кветку. 
Напэўна, ў Бога —
 адна такая,
Бяжыць, нiкога
 не заўважае.
Сумую днямi,
 марную ночы.
Ды ўсё ж зiрнулi
 мы вочы ў вочы.
Адно баяўся,
 што пройдзе мiма.
—Як зваць? — спытаўся.
 Сказала: — Лiма.
Пайшла размова —
 i ўжо здаецца:

Два цёплых словы
 ляглi на сэрца.

Нашто Канары
 цi бераг Крыма?
Ў мяне ёсць Нарач,
 ёсць «ЛiM»
 i Лiма.

ТАЦЦЯНЕ МАКАРЭВIЧ
У гонap юбiлею

Пры ўспамiне аб Таццяне
Ў сэрца сонейка загляне.

Дык свяцiся ж ты, Таццянка,
Цixiм вечарам i ранкам.

I ў пагоду, i ў нянасце
Я табе жадаю шчасця.

Заставайся з ласкi Божай 
Мiлай, добрай i прыгожай!

28.10.2007

ПРЫАЗЁРНЫ ВАЛЬС
Адны выбіраюць Канары,
Другія — Мальдзівы ці Крым.
А мы на чароўную Нарач,
Мы зноў на чароўную Нарач
На крылах надзеі ляцім.

У край Нарачанскі азёрны
Нас клічуць сяброў галасы,
Туды, дзе узняў «Прыазёрны»,
Высока узняў «Прыазёрны»
Над борам свае карпусы.

Прыпеў:
Нам хвіліны шчасця зберажы,
Прыазёрны вальс, кружы, кружы!
Тут ліецца водар баравы
Над палеткам скошанай травы.
І яшчэ не раз у добры час
Прыазёрны вальс закружыць нас.

Вяртае мелодыя вальса
У нашы былыя гады,
Спадарыня, я закахаўся,
Здаецца, я ў вас закахаўся
І ў гэтым не бачу бяды.

Прымрояцца зноўку чынары
І подых паўднёвай вясны.
А тут заварожвае Нарач,
Ах, як заварожвае Нарач
Чаборам і пахам сасны!

Прыпеў 

Час пройдзе — мы Нарач пакінем,
Абдымем сябровак, сяброў.
Няхай застанецца ўспамінам,
Для нас дарагім успамінам
Азёрная наша любоў.

Адны выбіраюць Канары,
Другія — Мальдзівы ці Крым.
А мы на чароўную Нарач,
Сюды, на чароўную Нарач,
На крылах надзеі ляцім.

Прыпеў

НАРАЧАНСКАЯ ЛЕГЕНДА
Мне рыбак нарачанскi паведаў,
Калi гнаў самагонку ў хляве, 
Можа, праўду, а можа, легенду,
Што i сёння ў народзе жыве.

Ермалаеў Уладзімір Фаміч

(27 снежня 1933 г. — 12 снежня 2014 г.)

Нарадзіўся ў вёсцы Галавічы Дрыбінскага раёна Ма-
гілёўскай вобласці. Дзіцячыя і раннія юнацкія гады 
прайшлі ў Чавускім і Мсціслаўскім раёнах. Пасля за-
канчэння Мсці слаў ска га педвучылішча, а потым гіс то-
ры ка-філалагічнага факультэта Мінскага педінстытута 
імя А. М. Горкага працаваў настаўнікам, інспектарам 
школ Смаргонскага раёна, сакратаром райкама камса-
мола, інструктарам ЦК ЛКСМБ. Займаў пасаду начальні-
ка аддзела па рабоце з іншаземнымі студэнтамі і сувязях з 
замежнымі краінамі ў Міністэрстве вышэйшай адукацыі. 

Кандыдат гістарычных навук, дацэнт. З 1975 го да — 
на выкладчыцкай рабоце ў Мінскім педінстытуце замеж-
ных моў, потым у Беларускім політэхнічным інстытуце 
(акадэміі).

Напачатку 90-х гадоў вярнуўся да актыўнай літара-
турнай працы. Выступае ў друку з вершамі — пераважна 
гумарыстычнымі, сатырычнымі і ў жанры пародыі. Выдаў 
кнігі вершаў: «Хто смяецца, той не есць» (1994), «Пераход 
колькасці ў колкасці» (1997). У 1998 годзе ўбачыла свет 
кніга гумару і сатыры «Радком па кумпалу». У 2004 годзе 
выйшла кніга «Дулі будуць апасля», у 2006 — «Смехам 
закаханыя».

Член Саюза пісьменнікаў Беларусі.

ЗАМЕСТ НЕКРАЛОГА,
або НАТАТКІ ВЫДАЎЦА

З творчасцю парадыстаў мне не даводзілася раней су-
стракацца блізка (не лічу таго, з чым зрэдку знаёмілася 
ў друку ды на літаратурных вечарынах, чула падчас 
асабістых сустрэч з аўтарамі). Як у выдаўца, рэдактара, 
шчыра прызнаюся, ніколі не ўзнікала ў мяне «цягі», на-
ват цікавасці, да самога жанру. Больш за тое, прымала за 
абразу, калі нейкі «перасмешнік» браўся за выпакутава-
ныя душой і сэрцам радкі твораў вядомых паэтаў. Успры-
мала гэта як здзек, упэўнена была, што парадысты паказ-
ваюць сваё глупства, а не талент, нават самыя вядомыя з 
іх, асабліва тыя гаваруны, што «рвуць залы» са сцэны. Па-
радычныя прыёмы раздражнялі, брала крыўда за тых, хто 
трапляе «пад сякеру». Часта круцілася на языку: «Добра 
смяецца той, хто…».

Аднак з часам (можа, таму што не так часта 
даводзіцца ўсміхацца пры нашай рэчаіснасці) у выда-
вецтве пачалі раз-пораз абмяркоўвацца «несур’ёзныя» 
творы беларускіх пісьменнікаў. Якраз у гэты час і завітаў 
да нас Уладзімір Ермалаеў з рукапісам кнігі «Смех у мех, 
а сум у торбу».

Уладзімір Фаміч перавярнуў маё асабістае ўяўленне 
пра гумарыстычную літаратуру. Дагэтуль я ведала пра яго 
толькі сухія факты са стандартнай біяграфічнай даведкі: 
дзе нарадзіўся, вучыўся, працаваў, што напісаў і выдаў. 
Але з той хвіліны, як ён упершыню пераступіў парог на-
шай рэдакцыі разам з Міхасём Пазняковым, — старшы-
нёй Мінскага гарадскога аддзялення Саюза пісьменнікаў 
Беларусі, — і я, і іншыя супрацоўнікі выдавецтва прынялі 
яго як свайго даўняга знаёмага. Нам было прыемна 
абмяркоўваць з ім самыя розныя тэмы, весела смяя цца 
з трапных выразаў, знойдзеных вобразаў. Ды і яго не 
пакідала радасць — здавалася, яна струменілася з ясных 
вачэй і, дасягнуўшы вуснаў, заўсёды вылівалася ў шыро-
кую шчырую ўсмешку. 

Падчас працы над кнігай Уладзімір Фаміч з удзячнас-
цю прымаў прапановы супрацоўнікаў выдавецтва, пара-

ды рэдактара Ірыны Чарняўскай. Кожны раз мы бачылі 
перад сабой сапраўды шчаслівага чалавека. Можа, ён 
заўсёды быў такім — тады як пашанцавала яго сям’і, ся-
брам, калегам. 

У дзень, калі прыйшла сумная навіна, на пэўны час 
у рэдакцыі ўсталявалася гулкая цішыня. Цяжка было 
стрымаць слёзы, паверыць… Мы развіталіся ўсяго тры 
дні таму, а Уладзіміра Фаміча ўжо пахавалі. Людзі ка-
жуць пра такую смерць «лёгкая» і дадаюць «можна 
пазайздросціць». Сапраўды, падпісаўшы днём кнігу ў 
друк, вярнуўшыся дахаты ў вясёлым настроі, уначы яшчэ 
паслухаўшы класічную музыку, ён развітаўся з зямным 
жыццём. 

Верым, што Анёл ахоўвае яго. А мы будзем успамінаць, 
пакуль самі на гэтым свеце. У летапісе выдавецтва 
назаўсёды застануцца старонкі, прысвечаныя цудоўнаму 
чалавеку і таленавітаму творцу.

Толькі аднаму Богу вядома, калі і дзе настане такі 
момант у лёсе кожнага з нас і ці будзе гэта стратай для 
блізкіх, родных, Радзімы... Мабыць, усё залежыць ад 
зместу і сэнсу пражытага жыцця. Прыгадваюцца радкі з 
верша Анатоля Вярцінскага:

А нашы дні ўжо злічаны,
А нашы суткі ўжо змераны.
Згараюць зоркі-знічкі,
А новых няма ў рэзерве.
І ў нашага лёсу ў запасе
Не цэлыя стагоддзі,
І мы за тое ў адказе,
Як нашы дні праходзяць! 

Светлай памяццю Уладзіміру Ермалаеву будзе гэта 
кніга. Да слова, на сённяшні дзень яна атрымалася самай 
грунтоўнай у параўнанні з выдадзенымі раней. Мы вы-
пускаем яе ў самай прэстыжнай серыі «Бібліятэка Саюза 
пісьменнікаў Беларусі», як марыў наш дарагі аўтар.

Ліліяна Анцух,
дырэктар выдавецтва «Чатыры чвэрці»,

член Саюза пісьменнікаў Беларусі

